Һөйләм киҫәктәре

             баш киҫәктәр:                   эйәрсән киҫәктәр:
                     эйә                                    аныҡлаусы
                  хәбәр                                  тултырыусы
                                                                    хәл

Эйә менән хәбәр – һөйләмдең баш киҫәктәре. 

Эйә кем? нимә? һорауҙарына яуап бирә,             ошолай билдәләнә. Эйә – эш-хәрәкәтте башҡарыусы зат, предмет; һөйләмдәрҙә, ғәҙәттә, исем, алмаш, исем урынында килгән (сифат, һан, исем ҡылым) һүҙ төркөмдәре менән белдерелә.

Хәбәр ни эшләй? ни эшләйҙәр? ул кем? ул ниндәй? ул нисәү?  һорауҙарына яуап бирә. Хәбәр – эйә тураһында нимә булһа ла хәбәр иткән һүҙ.                ошолай  билдәләнә һөйләмдәрҙә. Күбеһенсә ҡылым, исем; шулай уҡ сифат, һан, алмаш, мөнәсәбәт һүҙ менән дә белдерелә, һүҙбәйләнеш, фразеологик берәмек тә була ала.
Эйә менән хәбәр араһында һыҙыҡ
Эйә менән хәбәр икеһе лә бер үк һүҙ төркөмөнән килһә, улар араһында һыҙыҡ ҡуйыла.          исем                                                         исем
                               Миҫал: Өфө-Башҡортостандың баш ҡалаһы.

Эйә исемдән, алмаштан, ә хәбәр исемдән йәки исем урынында ҡулланылған һүҙ төркөмдәренән (сифат, һан, алмаш, исем ҡылым) килгәндә лә, улар паузалар менән айырып әйтелһә, араларына һыҙыҡ ҡуйыла. 
   Миҫал: Шуларҙың береһе – һеҙҙеке.
